
‘ssu ventu
Quale serà ‘ssu ventu ?
Chì soffia in u nostru pratu
Un’ora di paura
O un buffulu di sperenza

Ellu serà spandicadore
O creatore d’un avvene
Empiendu u nostru core
D’allegria o di dulore

Ellu serà caldu
À brusgià u nostru mondu
O serà frescu
À purtacci un celu novu

Cù stu ventu infucatu
Schjarita hè sta ghjuventù
È d’un passu scurdatu
Rè hè u silenziu

Induv’hè ‘ssu raghju di sole
Chì facia sbuccià ‘ssi fiori
Rimorsu d’un paese
À campà cù d’altre valore

Ellu serà caldu
À brusgià u nostru mondu
O serà frescu
À purtacci un celu novu

